
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикаса канму могъяс вылӧ вузӧсъяс, уджъяс, услугаяс ньӧбан юкӧнын контракт системалысь 

ӧткымын юалӧм ладмӧдӧм йылысь
“Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контрактнӧй система йылысь” Федеральнӧй оланпас подув вылын Коми Республикаса Веськӧдлан котыр шуис:

1. Сетны конкурсъяс да аукционъяс нуӧдӧм могысь Коми Республикаса заказчикъяслы (водзӧ - заказчикъяс) поставщикъясӧс (пӧдрадчикъясӧс, збыльмӧдысьясӧс) индӧм кузя уджмогъяс збыльмӧдӧм вылӧ уполномочитӧм органлы, Коми Республикаса сьӧм овмӧс министерстволы уджмогъяс, вузӧсъяс вайӧм, уджъяс вӧчӧм, услугаяс сетӧм вылӧ закупкаяс кындзи, кор контрактлӧн воддза (медыджыд) доныс оз вевтырт витсё сюрс шайт.

2. Заказчикъяс, кодъяс меститчӧны Коми Республика мутас сайын, вермӧны индыны поставщикъясӧс (пӧдрадчикъясӧс, збыльмӧдысьясӧс) асьныс.

3. Поставщикъясӧс (пӧдрадчикъясӧс, збыльмӧдысьясӧс) индӧны заказчикъяс котировкаяс корӧмӧн, вӧзйӧмъяс корӧмӧн, ӧти поставщиклысь (пӧдрадчиклысь, збыльмӧдысьлысь) ньӧбӧмӧн, а сідзжӧ конкурсъяс, аукционъяс нуӧдӧмӧн, кор контрактлӧн воддза (медыджыд) доныс оз вевтырт витсё сюрс шайт.

4. Сетны закупкаяс юкӧнын контракт система ладмӧдӧм кузя уджмогъяс органлы, кодӧс уполномочитӧма закупкаяс юкӧнын Коми Республикаса могъяс вылӧ канму политика збыльмӧдӧм кузя (закупкаяс юкӧнын контракт система ладмӧдӧм кузя федеральнӧй олӧмӧ пӧртысь власьт органкӧд ӧтув йитӧдын), Коми Республикаса могъяс вылӧ ньӧбӧмлы мониторинг котыртӧм кузя, а сідзжӧ Коми Республикаса могъяс вылӧ закупкаяс збыльмӧдысь заказчикъяслысь удж методологическӧя нуӧдӧм кузя уджмогъяс Коми Республикаса сьӧм овмӧс министерстволы.
5. Сетны закупкаяс юкӧнын видзӧдӧм вылӧ уполномочитӧм органлы, Коми Республикаса сьӧм овмӧс министерстволы, уджмогъяс.

6. Вынсьӧдны заказчикъяслӧн да Коми Республикаса заказчикъяслы поставщикъясӧс (пӧдрадчикъясӧс, збыльмӧдысьясӧс) индӧм кузя уполномочитӧм органлӧн ӧтувъя йитӧд кутан пӧрадок 1 содтӧд серти (водзӧ - Пӧрадок).

7. Лыддьыны вынтӧмӧн Коми Республикаса Веськӧдлан котырлысь шуӧмъяс 2 содтӧдын лыддьӧг серти.

8. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь – Коми Республикаса сьӧм овмӧс министр В.А. Тукмаковлы.

9. Тайӧ шуӧмыс вынсялӧ 2014 вося тӧвшӧр тӧлысь 1 лунсянь, Пӧрадоклӧн Коми Республикаса могъяс вылӧ закупкаяслы мониторинг нуӧдӧм кузя уджмогъяс юкӧнын 4 пунктса да 5 пунктлӧн 21 пунктувса положениеяс кындзи, кодъяс вынсялӧны 2016 вося тӧвшӧр тӧлысь 1 лунсянь.
 Коми Республикаса Юралысь                                                              В. Гайзер

Сыктывкар

2013 вося ӧшым  тӧлысь 10 лун
482 №  
ВЫНСЬÖДÖМА

Коми Республикаса Веськӧдлан котырлӧн

2013 во ӧшым тӧлысь 10 лунся 482 №-а шуӧмӧн

(1 содтӧд)
Заказчикъяслӧн да Коми Республикаса заказчикъяслы 
поставщикъясӧс (пӧдрадчикъясӧс, збыльмӧдысьясӧс) индӧм кузя уполномочитӧм органлӧн  ӧтувъя йитӧд кутан 
ПÖРАДОК
1. Тайӧ Пӧрадокӧн вӧдитчӧны сэк, кор:

1) Коми Республикаса канму могъяс да сьӧмкуд учреждениеяслӧн могъяс вылӧ вузӧсъяс вайӧм, уджъяс вӧчӧм, услугаяс сетӧм вылӧ  конкурсъяс (восьса конкурсъяс, этша участвуйтӧмӧн конкурс, кык этапа конкурс, пӧдса конкурс, этша участвуйтӧмӧн пӧдса конкурс, пӧдса кык этапа конкурс) (водзӧ - конкурс), аукционъяс (электроннӧй формаӧн аукцион (водзӧ – электроннӧй аукцион), пӧдса аукцион (водзӧ - аукцион) нуӧдӧм могысь индӧны поставщикъясӧс (пӧдрадчикъясӧс, збыльмӧдысьясӧс) Коми Республикаса республиканскӧй сьӧмкуд да мукӧд сьӧм тшӧт весьтӧ оланпастэчаслӧн корӧмъяс серти, “Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контрактнӧй система йылысь” федеральнӧй оланпасӧн урчитӧм случайяс кындзи;

2) сетӧны Россия Федерацияса сьӧмкуд кодекс да сьӧмкуд инӧда йитӧдъяс ладмӧдысь мукӧд нормативнӧй инӧда акт серти Коми Республикаса республиканскӧй сьӧмкудйысь сьӧм асшӧр учреждениеяслы, ӧтувъя канму предприятиеяслы Коми Республикаса канму эмбур объектъясӧ капитальнӧй вложениеяс вылӧ, кор найӧ вӧчны закупкаяс индӧм сьӧм тшӧт весьтӧ;

3) сетӧны Россия Федерацияса сьӧмкуд кодекс серти сьӧмкуд инвестицияяс юридическӧй кывкутысьлы, коді оз ло канму учреждениеӧн, ӧтувъя канму предприятиеӧн капитальнӧя стрӧитан объетъяс стрӧитӧм, выльмӧдӧм да выль техника вылӧ вуджӧдӧм кузя инвестиция балаяс збыльмӧдан случайяс дырйи сэк, кор найӧ вӧчӧны закупкаяс индӧм сьӧм тшӧт весьтӧ случайясын да мындаын, кутшӧмъясӧс индӧма Россия Федерацияса сьӧмкуд оланпастэчас серти инвестицияяс субъектлӧн эмбурын Коми Республикалӧн петкӧдчӧм йылысь сёрнитчӧмъяс серти.
2.  Заказчик:

1) примитӧ конкурс либӧ аукцион нуӧдӧм могысь поставщикӧс (пӧдрадчикӧс, збыльмӧдысьӧс) индӧм йылысь помшуӧм;
2) лӧсьӧдӧ конкурс, аукцион нуӧдӧм вылӧ заявка (водзӧ - заявка);

3) дасьтӧ Коми Республикаса сьӧмкуд учреждениелы канму контракт либӧ гражданскӧй да инӧда сёрнитчӧм бала (водзӧ – контрактъяс);

4) вынсьӧдӧ Коми Республикаса заказчикъяслы конкурс, аукцион нуӧдӧм могысь поставщикъясӧс (пӧдрадчикъясӧс, збыльмӧдысьясӧс) индӧм кузя уполномочитӧм органӧн дасьтӧм конкурснӧй документация, аукцион йылысь документация;

5) кырымалӧ контракт;

6) оланпастэчас серти да тайӧ Пӧрадоксӧ тӧд вылын кутӧмӧн нуӧдӧ мукӧд удж.

3. Коми Республикаса заказчикъяслы конкурс, аукцион нуӧдӧм могысь поставщикъясӧс (пӧдрадчикъясӧс, збыльмӧдысьясӧс) индӧм кузя уджмогъяс збыльмӧдӧм вылӧ уполномочитӧм орган (водзӧ – уполномочитӧм орган):

1) лӧсьӧдӧ конкурснӧй, аукционнӧй комиссия (водзӧ - комиссия);

2) дасьтӧ комиссиялы уджаланног;

3) лӧсьӧдӧ конкурснӧй документация, электроннӧй аукцион йылысь документация, пӧдса аукцион йылысь документация;

4) йӧзӧдӧ ӧтувъя юӧр системаын закупкаяс юкӧнын закупкаяс збыльмӧдӧм йылысь юӧртӧм;

5) вӧчӧ тайӧ Пӧрадокӧн урчитӧм мукӧд удж.

4. Поставщикъясӧс (пӧдрадчикъясӧс, збыльмӧдысьясӧс) индӧм могысь уполномочитӧм орган лӧсьӧдӧ комиссия.

Комиссия лӧсьӧдӧм йылысь помшуӧмсӧ примитӧ уполномочитӧм орган закупкаяс заводитчытӧдз. Сэки урчитӧны комиссияӧ пырысьясӧс да сылысь уджаланног, индӧны комиссияса веськӧдлысьӧс.
Комиссия лыдӧ пырӧны уполномочитӧм органӧс, заказчикӧс петкӧдлысьяс ёнджыкасӧ закупкаяс юкӧнын  уджсикасын тӧдӧмлунъяс бурмӧдӧм либӧ квалификация кыпӧдӧм прӧйдитӧм йӧз лыдысь, а сідзжӧ закупка объект дорӧ йитчысь торъя тӧдӧмлунъяса йӧз. 

Литература либӧ искусство произведениеяс лӧсьӧдӧм, исполнитӧм вылӧ (кыдз интеллектуальнӧй уджлӧн бӧртас), национальнӧй фильмъясӧн вӧдитчӧм либӧ петкӧдлӧм сьӧмӧн могмӧдӧм вылӧ контрактъяс кырымалӧмын конкурсъяс нуӧдігӧн, конкурснӧй комиссияяслӧн лыдӧ колӧ пыртны уджсикасын творчествоа йӧзӧс литературалӧн либӧ искусстволӧн лӧсялана юкӧнысь. Татшӧм йӧз лыдыслы колӧ лоны оз этшаджык ветымын прӧчентысь конкурснӧй комиссияӧ пырысьяслӧн став лыд серти.

5. Конкурсъяс, аукционъяс нуӧдӧм могысь поставщикӧс (пӧдрадчикӧс, збыльмӧдысьӧс) индӧм вылӧ заявкаын, кутшӧмӧс заказчик ыстӧ уполномочитӧм органлӧн инпас серти, колӧ индыны:

1) поставщикӧс (пӧдрадчикӧс, збыльмӧдысьӧс) инданног: конкурс (восьса конкурс, этша участвуйтӧмӧн конкурс, кык этапа конкурс,  пӧдса конкурс, этша участвуйтӧмӧн пӧдса конкурс, кык этапа пӧдса конкурс), аукцион (электроннӧй формаӧн аукцион, пӧдса аукцион) поставщикӧс (пӧдрадчикӧс, збыльмӧдысьӧс) инданноглысь бӧрйӧмсӧ подулалӧмӧн;

2) ним, меститчанін, пошта инпас, электроннӧй пошта инпас, йитчан телефон номер, заказчиклӧн кывкутысь чина морт;

3) вузӧс ваян лыд да места йылысь юӧр, мый лоӧ контрактлӧн сюрӧсӧн, удж вӧчан да услугаяс сетӧм места йылысь, кутшӧмъяс лоӧны контрактлӧн сюрӧсӧн;
4) вузӧс ваян либӧ удж помалан кадколастъяс либӧ услугаяс сетан график;

5) контрактлӧн медводдза (медыджыд) дон, сьӧмӧн могмӧдан источник;

6) поставщикӧс (пӧдрадчикӧс, збыльмӧдысьӧс) индӧмын петкӧдчӧмлысь дзескӧдӧм, мый урчитӧма оланпастэчас серти;

7) конкурсын (аукционын) участвуйтӧм вылӧ заявкаяс могмӧдӧм пыдди сьӧм ыджда да пыртан пӧрадок, а сідзжӧ банкса гарантияяслӧн условиеяс (кор татшӧм заявкаяс могмӧданногӧн вӧдитчӧны оланпастэчас серти);

8) контракт збыльмӧдан ыджда, татшӧм могмӧдӧмсӧ сетан пӧрадок, татшӧм могмӧдӧм дорӧ корӧмъяс, а сідзжӧ оланпастэчас серти контракт банкӧн нуӧдӧм йылысь юӧр;

9) закупкаясын участвуйтысьяс дорӧ сетӧм корӧмъяс да документъяслӧн тырвыйӧ лыддьӧг, кутшӧмъясӧс колӧ сетны участвуйтысьясӧн оланпастэчас серти;

10) оланпастэчас серти закупкаяс вӧчигӧн участвуйтысьяслы бурлун;

11) суйӧрсайса канмуысь либӧ суйӧрсайса канмуяс котыръясысь вайӧм вузӧсъяс лэдзан условиеяс, кутӧм, дзескӧдӧм, суйӧрсайса йӧзӧн уджъяс, услугаяс лӧсялӧмӧн вӧчӧм, сетӧм сэк, кор тайӧ условиеяссӧ, кутӧмсӧ, дзескӧдӧмсӧ  оланпастэчас серти урчитӧма заказчик;

12) закупка объектлӧн ним да оланпастэчас серти тайӧс да контракт условиеяссӧ опишитӧм, сы лыдын контрактлысь медводдза (медыджыд) донсӧ подулалӧм;

13) валюта йылысь юӧр, мыйӧн вӧдитчӧны контрактлысь донсӧ да поставщиккӧд (пӧдрадчиккӧд, збыльмӧдыськӧд) рӧштшӧтсӧ лӧсьӧдӧм вылӧ;

14) Россия Федерацияса шайт дорӧ суйӧрсайса валюталӧн официальнӧй курсӧн вӧдитчан пӧрадок, кутшӧмӧс урчитӧма Россия Федерацияса Шӧр банкӧн да кутшӧмӧн вӧдитчӧны контракт вештігӧн;

15) оланпастэчас серти заказчикӧн контракт условиеяс вежан позянлун йылысь юӧр;

16) конкурсын участвуйтӧм вылӧ заявкаяс донъялан критерийяс, тайӧ критерийяслӧн тӧдчанлун ыджда, конкурсын участвуйтӧм вылӧ заявкаяс видлалан да донъялан пӧрадок оланпастэчас серти;

17) контракт служба, контрактӧн веськӧдлысь, контракт кырымалӧмысь кывкутысьяс йылысь юӧр;

18) кадколаст, кутшӧм чӧжӧн конкурсын, аукционын вермысьлы либӧ сылӧн мӧд участвуйтысьлы, кодкӧд оланпастэчас серти кырымавсьӧ контракт, колӧ кырымавны контракт;

19) оланпастэчас серти контракт збыльмӧдӧмысь ӧтиласянь ӧткажитан позянлун йылысь юӧр;

20) электроннӧй аукцион нуӧдӧм могысь “Ӧтуввез” юӧр да телекоммуникационнӧй везйын электроннӧй площадкалӧн инпас;

21)  закупкалӧн идентификационнӧй код;

22) нормативнӧй акт лыддьӧг, кутшӧм лоӧ заказ йӧзӧдӧмлы подулӧн (кор эм татшӧмыс);

23) комиссия лыдӧ пыртӧм вылӧ заказчиклӧн уполномочитӧм йӧз лыддьӧг;

24) конкурсъяс нуӧдігӧн экспертъясӧс, экспертнӧй организацияясӧс кыскӧм кузя вӧзйӧмъяс да татшӧм йӧз лыддьӧг конкурснӧй документация, конкурсъясын участвуйтӧм вылӧ заявкаяс  экспертнӧя донъялӧм могысь, кутшӧмӧс збыльмӧдӧны конкурсъясын участвуйтысьясӧс квалификацияводзвывса бӧрйӧм нуӧдігӧн, конкурсъясын участвуйтысьяслӧн содтӧд корӧмъяслы лӧсялӧмлунсӧ донъялігӧн;

25) конкурс (аукцион) котыртӧм да нуӧдӧм вылӧ колана мукӧд юӧр, кутшӧмӧс урчитӧма оланпастэчасӧн.

Заявка дорӧ колӧ пуктыны контракт бала.

6. Коми Республикаса республиканскӧй сьӧмкудйысь сьӧмӧн медшӧр веськӧдлысьяс ведомство улӧ пырысь заказчикъяс ыстӧны заявкаяссӧ уполномочитӧм органӧ найӧс Коми Республикаса республиканскӧй сьӧмкудса сьӧм лӧсялана медшӧр веськӧдлысьяскӧд сӧгласуйтӧм бӧрын, Коми Республикаса сьӧмкуд учреждениеяс – Коми Республикаса олӧмӧ пӧртысь власьт органъяскӧд сӧгласуйтӧм бӧрын, кодъяс олӧмӧ пӧртӧны Коми Республикаса лӧсялана сьӧмкуд учреждениелӧн учредительлысь могъяссӧ да уджмогъяссӧ.

Коми Республикаса информатизация концепция збыльмӧдӧм могысь юӧр системаяс, юӧр ресурсъяс дорӧ корӧмъяс, а сідзжӧ навигационнӧй уджын услугаяс дорӧ корӧмъяс юкӧнын заявкаяссӧ заказчикъяс ыстӧны уполномочитӧм органӧ Коми Республикаса информатизация да связь комитеткӧд содтӧд сӧгласуйтӧм бӧрын (заказчиклӧн ӧтувъя службакӧд).
Аудио- да видеопрӧдукция, издательствояслӧн (йӧзӧдысь организацияяслӧн) прӧдукция дорӧ, йӧзлы юӧр сетан прӧдукция дорӧ да йӧзлы юӧр сетан средствояс да сійӧс паськӧдӧм кузя услугаяс дорӧ  корӧмъяс юкӧнын заявкаяссӧ заказчикъяс ыстӧны уполномочитӧм органӧ Коми Республикаса печать да юӧр сетан агентствокӧд содтӧд сӧгласуйтӧм бӧрын.
7. Заказчиксянь тайӧ Пӧрадоклӧн 5 пунктын индӧм юӧрӧн шыӧдчӧмсӧ босьтан уполномочитӧм орган  15 уджалан лун чӧжӧн лӧсьӧдӧ конкурснӧй документация, электроннӧй аукцион йылысь документация, пӧдса аукцион йылысь документация (водзӧ – закупка йылысь документация) да ыстӧ заказчиклы вынсьӧдӧм вылӧ.

8. Уполномочитӧм орган заказчиксянь закупка йылысь документация вынсьӧдӧм йылысь письмӧ воӧм бӧрын, сы лыдын выль пӧв вынсьӧдігӧн, индӧм письмӧ босьтан лунсянь 7 уджалан лун чӧжӧн помӧдз вайӧдӧ закупка йылысь документациясӧ да дасьтӧ конкурс (аукцион) нуӧдӧм йылысь юӧртӧм.

Закупка йылысь документация помӧдз вайӧдан да конкурс (аукцион) нуӧдӧм йылысь юӧртӧм дасьтан кадколастӧ кӧ уполномочитӧм органлы заказчиксянь воӧ содтӧд письмӧ тайӧ пунктса медводдза абзацын индӧм закупка условиеяс вежсьӧм йылысь, кадколастсӧ арталӧны уполномочитӧм органӧ содтӧд письмӧ воан лунсянь.

Сэк, кор заказчиклы вынсьӧдӧм вылӧ закупка йылысь документация ыстігӧн, уполномочитӧм органӧн индӧм вӧзйӧмъяссӧ да тырмытӧмторъяссӧ закупка серти заказчик оз кут тӧд вылын, уполномочитӧм орган документация вынсьӧдӧм йылысь письмӧ босьтан лунсянь 5 уджалан лунӧн ыстӧ закупка йылысь помӧдз вайӧдӧм документациясӧ выль пӧв вынсьӧдӧм вылӧ.

9. Восьса конкурс, электроннӧя восьса аукцион нуӧдӧм йылысь юӧртӧмсӧ йӧзӧдӧ уполномочитӧм орган ӧтувъя юӧр системаын закупкаяс юкӧнын закупка йылысь документация помӧдз вайӧдӧм помалан лунсянь 3 уджалан лун чӧжӧн.

10. Заказчик вермӧ пыртны юӧртӧмӧ да (либӧ) ньӧбӧм йылысь документацияӧ вежсьӧмъяс оланпастэчасӧн урчитӧм пӧрадок серти да кадколастъясӧ. Заказчик ыстӧ татшӧм вежсьӧмъяссӧ уполномочитӧм органлы вежсьӧмъяс пыртӧм йылысь помшуӧм примитан лунсянь. Уполномочитӧм орган заказчикӧн сетӧм вежсьӧмъяс босьтан кадпассянь 1 лун чӧжӧн йӧзӧдӧ татшӧм вежсьӧмъяссӧ ӧтувъя юӧр системаын закупкаяс юкӧнын.

11.  Конкурсын (аукционын) быд участвуйтысь вермӧ ыстыны уполномочитӧм органлы закупка йылысь документациялӧн положениеяс гӧгӧрвоӧдӧм йылысь запрос (водзӧ – запрос). Запрос воан лунӧ уполномочитӧм орган ыстӧ заказчиклӧн инпас серти вочакыв дасьтӧм вылӧ запрос. Уполномочитӧм органӧн запрос ыстӧм лун бӧрын локтан 1 лун чӧжӧн заказчик ыстӧ уполномочитӧм органлӧн инпас серти запрос вылӧ вочакыв.

Закупка йылысь документациялӧн положениеяслысь гӧгӧрвоӧдӧмъяссӧ йӧзӧдӧны оланпастэчасӧн урчитӧм случайясын да пӧрадок серти.

12. Конкурсын участвуйтӧм вылӧ заявкаяссӧ видлалан да донъялан сёрнигижӧд кырымалан лун бӧрын локтан лун чӧжӧн (пӧдса аукционлӧн сёрнигижӧд) уполномочитӧм орган сетӧ заказчиклы конкурснӧй (аукционнӧй) комиссияӧ воӧм став пырысьнас кырымалӧм сёрнигижӧдъяс конкурс (аукцион) вермысьяслӧн лыдлы ӧткодь лыдын. Конкурсын участвуйтӧм вылӧ заявкаяс видлалан да донъялан сёрнигижӧд дорӧ пуктӧны  конкурсын участвуйтӧм вылӧ заявкаясын вузӧс, удж либӧ услуга единица дон йылысь, вузӧс вӧчан страна да вӧчысьяс йылысь конкурсса участвуйтысьяслысь пыртӧм вӧзйӧмъяс.

13.  Конкурсын (аукционын) быд участвуйтысь, сы лыдын конкурсын участвуйтӧм вылӧ дзик ӧти заявка сетысь, ӧтувъя юӧр системаын сёрнигижӧд йӧзӧдӧм бӧрын оланпастэчасӧн урчитӧм случайясын вермӧ ыстыны гижӧмӧн либӧ электроннӧй документӧн уполномочитӧм органлы конкурслӧн (аукционлӧн) бӧртасъяс серти гӧгӧрвоӧдӧмъяс сетӧм йылысь запрос. Запрос воан лунӧ уполномочитӧм орган ыстӧ заказчиклӧн инпас серти вочакыв дасьтӧм вылӧ запрос. Уполномочитӧм органӧн запрос ыстӧм лун бӧрын локтан 1 лун чӧжӧн заказчик ыстӧ уполномочитӧм органлӧн инпас серти запрос вылӧ вочакыв.

Конкурслӧн (аукционлӧн) бӧртасъяс серти гӧгӧрвоӧдӧмъяссӧ йӧзӧдӧны оланпастэчасӧн урчитӧм пӧрадок серти.

14. Заказчик, уполномочитӧм орган вермӧ дугӧдны поставщикӧс (пӧдрадчикӧс, збыльмӧдысьӧс) индӧмсӧ ӧти да унджык лот серти, кор заказчикӧн дугӧдан случайын заказчиклы колӧ гижӧмӧн юӧртны уполномочитӧм органӧ 2 уджалан лунысь оз сёрджык оланпастэчасӧн урчитӧм кадколаст вотӧдз. Уполномочитӧм орган заказчикӧн, уполномочитӧм органӧн помшуӧм примитан лунӧ йӧзӧдӧ ӧтувъя юӧр системаын закупкаяс юкӧнын поставщикӧс (пӧдрадчикӧс, збыльмӧдысьӧс) индӧм дугӧдӧм йылысь юӧртӧм, а сідзжӧ пырысьтӧм-пыр тӧдмӧдӧ тайӧ юӧрӧн закупкаяс вылӧ заявкаяс сетысь участвуйтысьясӧс (кор эм тайӧ участвуйтысьяскӧд йитӧд збыльмӧдӧм вылӧ юӧр).
Коми Республикаса Веськӧдлан котырлӧн

2013 во ӧшым тӧлысь 10 лунся 482 №-а шуӧм дорӧ

2 СОДТӦД

Коми Республикаса Веськӧдлан котырлӧн вынтӧмӧн лыддян шуӧмъяс
 ЛЫДДЬӦГ
1. “Коми Республикалӧн канму могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь” Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧм.

2. “Коми Республикалӧн канму могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь» Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2007 во ода-кора тӧлысь 8 лунся 83 №-а шуӧм.

3. “Коми Республикалӧн канму могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь» Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во косму тӧлысь 17 лунся 92 №-а шуӧм.

4. “Коми Республикалӧн канму могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь» Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во вӧльгым тӧлысь 10 лунся 323 №-а шуӧм.

5. “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во сора тӧлысь 21 лунся 219 №-а шуӧм дорӧ 1 содтӧдлӧн 2 пункт.

6. “Коми Республикалӧн канму могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь» Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2011 во косму тӧлысь 20 лунся 150 №-а шуӧм.

7. “Коми Республикалӧн канму могъяс да сьӧмкуд учреждениеяслӧн могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь” Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2011 во ӧшым тӧлысь 19 лунся 578 №-а шуӧм.

8. “Коми Республикаса информатизация да связь комитет лӧсьӧдӧм йылысь да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во лӧддза-номъя тӧлысь 20 лунся 253 №-а  шуӧм дорӧ содтӧдлӧн 1 пункт.

9. “Коми Республикалӧн канму могъяс да сьӧмкуд учреждениеяслӧн могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь” Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2013 во урасьӧм тӧлысь 6 лунся 26 №-а шуӧм.
10. “Коми Республикалӧн канму могъяс да сьӧмкуд учреждениеяслӧн могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь” Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2013 во косму тӧлысь 12 лунся 119 №-а шуӧм.
11. “Коми Республикалӧн канму могъяс да сьӧмкуд учреждениеяслӧн могъяс вылӧ вузӧс ньӧбӧм, уджъяс вӧчӧм, услугаяс сетӧм бурмӧдӧм кузя мераяс йылысь” Коми Республикаса Веськӧдлан котырлӧн 2005 во ӧшым тӧлысь 26 лунся 332 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во косму тӧлысь 29 лунся 135 №-а шуӧм.

